Zitelluccia di Rumenia

Zitelluccia di Rumenia
Chi mi feghji scunsulata
Cu li to ochji affannata
Sentimi a me una cria
He finita la tristizia
Ti ne vogliu da nutizia

Zitelluccia chi mi feghji
Senza vede altru in giru
Tagliatu m’ai u rispiru

E i sintimi imbuleghji
Pensu a ogni zitellina

Di 1li ricordi pulvina

Zitelluccia chi ti lagni
Pianu pianu ind’'u lettinu
A u to sqguardu induvinu
Guai quant’e tu accumpagni
E cum’ellu ti fu greve

U tempu chi a vita deve

Zitelluccia chi ti teni

U mio ditu ind’a to manu
Cum’e da di pianu pianu

A u furesteru : « veni ! »
M’ogliu sta vicinu a tene
A cunsula le to pene

Zitelluccia chi si nata
Ind’un marture paese
Ind’una storia a le prese
Chi sera la to spannata ?
Fa chi bella ora ne sia

0 populu di Rumenia !

